
Minuti tal-Laqgħa t’Urgenza Nru 391 li nżammet nhar it-Tnejn, 23 ta’ Lulju 2012 fis-
7 ta’ filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg   Viċi Sindku 

Saverio Grech  Kunsillier  
   David Mizzi   Kunsillier  
  Raymond Azzopardi Kunsillier 
 
  Alfred Stellini   Chairperson Kumitat Amministrattiv 
  
  Marianne Sagona  Segretarju Eżekuttiv 
 
 

1 Talba:   Is-Sindku qal it-talba u ta bidu għal-laqgħa.  
 

2 Is-Sindku spjega illi kellha tissejjah din il-laqgha b’urgenza minhabba 
cirkostanzi li nqalghu dwar il-pubblikazzjoni tal-ktieb tal-Parrocca.  Huwa 
beda billi qal li l-Hamis li ghadda, jigifieri, fid-dsatax ta’ Lulju, Mons Karm 
Borg cempel il-Kunsill u tkellem mas-Segretarja.  Wara li kellimha, is-
Segretarja ghaddietu mas-Sindku li kien qieghed fl-ufficcju tal-Kunsill.  Is-
Sindku qal li Mons Borg beda jghidlu li l-Kunsill kien qed jistmah ta’ pulcinell 
waqt li s-Sindku spjega dak li  s-Segretarja kienet diga’ fehemitu ghalfejn il-
Kunsill kien ghadu ma kellmux lura. Hu ghamilha cara li l-Kunsill qabel 
unanimament fl-laqghat precedent tal-Kunsill mal-proposti ta` Mons Borg u 
qallu li kif appena nircievu mill-Gozo Press konferma dwar jekk hux possibli 
li l-hlas isir f`installments` inkunu nistghu niffirmaw l-ftehim propost minn 
Mons Karm Borg. Fil-fatt, il-Kunsill kien ghadu qed jistenna din ir- risposta 
mill-Gozo Press.   
 
Is-Sindku gharraf lil shabu illi xi xahar u nofs ilu, Mons Borg kien gie l-ufficcju 
tal-Kunsill fejn beda jghajjat fl-ufficcju li qed nistmawh ta’ pulcinell minkejja li 
l-Kunsill ha l-ahjar decizjonijiet favur Mons Borg. F`dan il-mument is-Sindku 
dahlitlu telefonata u hareg jirrispondi l-mowbajl barra l-ufficcju peress li fl-
imsemmi ufficcju ma hemmx reception. Hawnhekk, Mons Borg qabad u 
telaq.  Minn dakinhar, Mons Borg ma kellmux aktar lis-Sindku.Minkejja dan 
il-kunsill baqa` jinsisti mal-Gozo Press ghal-approvazzjoni tal-hlas tal-
installments permezz ta` diversi e mails. 

Is-Sindku qal izda, waqt it-telefonata tal-Hamis, 19  ta’ Lulju ghal habta tal-
ghaxra ta` fil-ghodu, Mons Borg beda jindirizzah bi kliem xejn xieraq bhal  
“int u dak l-imgiddem siehbek ma triduhx il-ktieb” u “ li kieku s-Sur Joe Grima 
ghadu Sindku, il-ktieb kien isir”. Dan il-kliem issorprenda lis-Sindku ghax sa 
kif gie  deciz  qabel HADD ma kien kontra li jsir il-ktieb.  Hawn is-Sindku qal 
li sar xi kliem iehor li bih hassu qed jigi mhedded u kompla billi semma li 
Mons Borg wasal li qallu “j’Alla l-inkwiet li ghaddej minnu jien jigi fuq martek 
u fuq uliedek”.  Hawnhekk is-Sindku qal li dak il-kliem li Mons Borg qal, 
ghandu jirrispondi ghalih ghax sakemm qed jahseb li ghandu xi differenzi 
mieghu ma kellux idahhal  il-familja tieghu fin-nofs. B`dan l-agir Mons Borg 
wera li setgha kien mimli minn xi hadd kontra l-kunsill ghax kull meta 
iltaqghu u tkellmu flimkien qatt ma deher li hemm xi differenzi.   
 
Is-Sindku kompla jghid illi f`dan l-istadju hass li kellu jaghmel appuntament 
ma’ l-Isqof Mario Grech u mar ikellmu dalghodu fejn is-Sindku spjega kollox 
lill-Isqof dwar x’gara.  L-Isqof issuggerixxa illi jinhatar medjatur izda s-Sindku 
qallu li personalment ma hux kontra dan il-parir izda jhoss li  ghal dak li talab 
Mons Borg kien hemm qbil unanimu bejn il-Kunsill u Mons Borg.Ghalhekk 
ma jistax jifhem ghax Mons Borg mhux qed jafda lil-Kunsill.  Is-Sindku ccara 
illi hu m’ghandux l-intenzjoni li jhammeg il-Knisja jew lill-Isqof izda li Mons 
Borg issa jrid jirrispondi ghal li qal.  Wara li ltaqa’ ma’ l-Isqof, is-Sindku baqa’ 
sejjer ghand l-ispettur tal-Pulizija fejn gharrfu li ser jaghmel laqgha tal-Kunsill 
dwar din il-materja biex wara jaraw x`passi jistghu jittiehdu.fil-konront ta` 
Mons Borg.   
 
Is-Sindku fihem illi ghalissa, huwa m’ghandux l-iskop li jtella’ lil Mons Borg il-
Qorti, izda li jaghmmillu rapport lill-Pulizija sabiex il-Pulizija twissih milli 
javvicina lilu, l-familja tieghu jew xi kunsillier/a ohrajn.  Il-Kunsill qabel 
unanimament illi jsir rapport f’isem il-Kunsill u ssir twissija lil Mons Borg 
sabiex ma jergghax jaghmel it-theddid li hedded.  Dan se jsir ukoll sabiex l-
Isqof ikun jista’ jwissih ukoll.   
 
Is-Sur David Mizzi qal li ghalih huwa jhossu umiljat li Mons Borg qal lis-
Sindku ‘int u l-imgiddem siehbek’ ghaliex il-kelma ‘siehbek’ jista’ jkun hu 
stess jew shabu l-Kunsilliera u zied li jistenna li Mons Borg jiskuza ruhu ghal 
dan il-kliem. 
 
Ic-Chairperson qal li issa jrid isir ftehim ukoll dwar jekk il-Kunsill hux ser 
ikompli bil-progett tal-ktieb jekk l-Ghaqda Muzikali San Girgor ma tihux flus 
mill-MAF.  Is-Segretarja spjegat illi biex tinbidel decizjoni li l-Kunsill ikun diga 
ha, iridu jghaddu sitt xhur jew inkella ssir mozzjoni ffirmata minn ta’ l-inqas 
zewg Kunsilliera.  
 
Waqt diskussjoni ssemmew ukoll xi cirkostanzi ohra li qed jigru fejn il-Kunsill 
qed issirlu l-hsara.  Issemmew ukoll xi kontijiet pendenti li qed jinholqu minn 
zmien il-Kunsill tal-legizlatura li ghaddiet, fejn il-Kunsill u s-Segretarja qatt 
ma kienu nfurmati b’dawn il-kontijiet u ghalhekk gie deciz li ninfurmaw lid-
Dipartiment ghal Gvern Lokali u nitobu li ssir kjarifika dwar il-kontijiet 
pendenti li hemm ta’ zmien Joe Grima.   

Is-Sindku temm din il-laqgha billi spjega illi l-iskop li ghajjat din il-laqgha kien 
sabiex il-Kunsill juri illi mhu se jhalli lill-hadd jintimidah b’dawn l-ghemili 
koroh.   
 
Il-laqgha spiccat fid-8.45pm.  

 
 


